
O patrimonio rural construido no Baixo Coa

Lois LADRA*, M.2 DA GRACA
ARAUJO, XULIA VIDAL*, MAFALDA
ALMEIDA™* E DALILA CORREIA™*

1.- Introducién

Ao longo do século XX e por diversas ra-
z6ns, foron numerosos os cientificos sociais
galegos que mantiveron estreitas relaciéns,
persoais e profesionais, cos seus colegas por-
tugueses de Alén Mino. Estas colaboraciéns
materializaronse en numerosas iniciativas e
publicaciéns, nomeadamente a partir da crea-
cién do Seminario de Estudos Galegos e ao
longo das ditaduras franquista e salazarista.
En datas mais recentes e logo da incorpora-
cién dos estados espanol e portugués 4 Unién
Europea, os contactos e as colaboraciéns té-
nense extendido ainda mais, e unha mostra
diso é o presente traballo. No dmbito das Hu-
manidades destacan especialmente os campos
tematicos da Arqueoloxia e da Antropoloxia
como obxecto preferente de estudo para os
investigadores de ambos lados da raia. Pre-
séntanse aqui, resumidamente, os resultados
preliminares da colaboraciéon entre autores
galegos e portugueses nun modesto proxecto
alongo prazo ainda en curso no interior trans-

montano.

2.- Marco da actuacién
O val do Coa é unha unidade xeografica

de cardcter marcadamente fronteirizo, arte-

llada en funcién do rio homénimo, afluente
do Douro pola marxe esquerda. Xenerica-
mente atépase no NL do estado portugués e
a 4rea obxecto de estudo corresponderia gros-
so modo ao actual termo municipal de Vila
Nova de Foz Coa. O concello insérese na Beira
Transmontana, na Provincia de Trds-os-Montes
e Alto Douro e na denominada Terra Quente.
Pertence administrativamente ao Distrito da
Guarda e 4 Didcese de Lamego. Tamén forma
parte da Regido Vinhateira do Alto Douro e do
Parque Arqueoldgico do Vale do Céa. Osten-
ta unha dobre declaracién de Patrimonio da
Humanidade pola UNESCO, nas categorias de
ben cultural (1998) e paisaxe cultural (2001).

3.- Estudos previos

O val do Coa é internacionalmente conecido
pola sua excelente arte rupestre ao ar libre, da
que poste un amplisimo repertorio material.
Non imos tratar aqui desta cuestion, remitindo
aos lectores interesados a consulta da magnifi-
ca obra de Ant6énio Martinho Baptista (1999)
ou as mais recentemente aparecidas Actas do
III Congresso de Arqueologia de Trds-os-Montes,
Alto Douro e Beira Interior (Vv. Aa., 2008).

En relacién co patrimonio etnografico foz-

coense, diversos autores tefien elaborado algun-

* Ludnula - Servizos Profesionais de Patrimonio Cultural e Arqueoloxia. lunulapatrimonio@gmail.com
** Associacdo para a Promocao da Arte e Cultura do Vale do Coa e Douro Superior. www.apdarc.org

has monografias xerais de grande mérito e in-
terese, ben de maneira individual ou colectiva,
destacando, entre outras, as aportacions de Tra-
bulo (1984), Marques (1995), Coixao e Trabulo
(1999), Vv. Aa. (1998 e 2003) e Aradjo (2006).
Outras publicaciéons monograficas, mais focali-
zadas no estudo de certos aspectos especificos,
son as referidas aos pelourinhos (Sousa, 2004),
ao acervo ergoloxico ou alfaia agropecudria
(Coixao, 2006), aos louceiros de Santa Comba
(Aratjo, 2007a) ou aos pombais (ATN, 2008).

Asemade, os contributos pontuais recolli-
dos en diversas publicaciéns periddicas tenen
encetado mais brevemente cuestiéns como
o ciclo tradicional do pan (Guimaraes, 2000;
Marques, 2001; Quadrado, 2003), ou a cerami-
ca artesanal (Pinto, 1998 e 2000), destacando
sobremaneira neste aspecto a revista local
Coavisao, a cal desde hai mais de dez anos
acolle con asiduidade este tipo de traballos.

As principais conclusions que se derivan
da pesquisa bibliografica previa inciden no
feito de que esta comarca natural se atopa
actualmente mergullada nun imparabel pro-
ceso de franco deterioro socio-demografico,
necesitada de urxentes iniciativas que permi-
tan fixar a poboacién ao territorio e garantir a
sua supervivencia econémica, sociocultural e
identitaria de cara ao futuro.

A idea de estudarmos as potencialidades
patrimoniais locais como recursos susceptibeis
de xeraren riqueza e traballo a traverso dun
elaborado proceso de planificacion estratéxica
motivou a posta en practica do Proxecto ME-
REBACO. Tratase de unha modesta tentativa
de avanzar resultados en clave esperanzadora
e positiva, implicando na medida do posibel a
poboacién local e 4s autoridades administrati-
vas, sen desbotar a importancia da iniciativa

privada 4 hora de valorizar, nun futuro, un pa-

trimonio cultural e natural claramente necesi-

tado de investimentos produtivos.

4.- O Proxecto MEREBACO:
orixes e planteamentos

A comezos do ano 2007 e por iniciativa da
Associacdo para a Promocdo da Arte e Cultura
do Vale do Coa e Douro Superior (APDARC),
presentouse o denominado Projecto Mereba-
co como candidato &s axudas do Centro de
Estudos Ibéricos da Guarda (CEI), para a de-
nominada Linha de Ac¢do II — Sociedades de
fronteira, fronteiras da sociedade: tradigdo,
modernidade, identidades (ALMEIDA, 2009:
118). O proxecto, redactado pola antropdlo-
ga Maria da Graga Aradjo en estreita colabo-
racion coa APDARC, titulouse Memdrias e
espagos de ruralidade num cendrio de meta-
morfose identitdria do territério — Estudo etno-
grdfico do vale do Baixo Coa (Araajo, 2007b).
O CEI seleccionouno entre outras moitas can-
didaturas presentadas e decidiu apoialo.

O devandito proxecto pretendia desenvol-
ver unha pequena investigaciéon etnografica
na zona do curso baixo do rio Coa, orientada
ao estudo da sua realidade actual e das suas
potencialidades patrimoniais de cara a un fu-
turo bastante incerto para os seus moradores.
Entre os seus obxectivos iniciais figuraban os
seguintes: “defender o patrimonio cultural en-
quanto linha de investigagdo interdisciplinar
(...), contribuir para um conhecimento mais
aprofundado das dindmicas de povoamento
(...), elaborar um inventdrio e documentagdo
exaustiva do patriménio vernacular (...), iden-
tificar elementos que veiculem linhas de inter-
vengdo (...), sensibilizar a populagédo local na
defesa dos seus valores de identidade (...) e sal-
vaguardar as tradigées e narrativas de expres-
sao oral do vale do Céa (...)" (Aradjo, 2007b).

Figura 1: Localizacion xenérica do Val do rio Coa

A proposta inicial artellabase & volta de
dous eixos principais de investigacién: o pa-
trimonio rural edificado e o patrimonio in-
material. Un dos obxectivos deste traballo
era o de levar a cabo o rexistro, inventario e
interpretacién dos elementos materiais ven-
cellados & producioén rural tradicional nesta
zona e por iso unha das primeiras actuacions
relacionadas con este eixo de investigacién foi
a imparticién en Marzo de 2007 de unha con-
ferencia no auditorio municipal de Vila Nova
de Foz Cda baixo o titulo “Introduc¢ao aos es-
tudos etnogrdficos”, na que se pretendia infor-
mar publicamente do interese especifico des-

te proxecto, solicitando a colaboracién local

para un mellor desenvolvimento do mesmo.
Ao longo do resto do ano levaronse a cabo os
labores previos de documentacién bibliografi-
ca e cartografica, antes de seren encetados os
traballos de campo.

Tendo en conta as marcadas limitaciéns
orzamentarias e logo de analizar cal seria
a mellor época do ano para levar a cabo as
pesquisas in situ, estas desenvolvéronse a
comezos do ano 2008, concretamente duran-
te o mes de Xaneiro. Os labores de campo
correspondentes ao estudo do patrimonio
rural construido realizaronse baixo a coorde-
nacién cientifica de Lois Ladra, coa colabo-

racion técnica de Xulia Vidal, M.2 da Graca



48| ADRAIN® 5

LoIs LADRA, M.@ DA GRACA ARAUJO, XULIA VIDAL, MAFALDA ALMEIDA, DALILA CORREIA

Aratjo, Mafalda Almeida, Dalila Correia e
André Santos.

5.- Caracterizacién xenérica
da zona obxecto de estudo

A zona de estudo do Proxecto MEREBACO
comprendia as freguesias de Muxagata, Chas,
Santa Comba, Almendra, Castelo Melhor e o
sector mais oriental da de Vila Nova de Foz
Coa. Tratase de unha rexiéon de topografia
abrupta, con valores altimétricos que oscilan
entre os 652 m.s.n.m. do Monte de Sao Gabriel
e 0s 117 m.s.n.m. das inmediaciéns do Pocin-
ho. Os principais cursos fluviais son o Douro,
que exerce de delimitador polo NL, e o Coa,
que discorre de Sul a Norte, vertebrando o val
que leva o seu nome. Figs. 1 e 2

Xeoloxicamente atopamonos en pleno
Macigo Antigo, con un predominio abruma-
dor de xistos nas areas central e septentrional,
ao tempo que as rochas graniticas se imponen
principalmente nas freguesias mais meridio-
nais, a de Santa Comba e a de Chas. O clima
fozcoense ¢ de tipo mediterraneo temperado,
con certas influencias continentais que mar-
can uns verans moi quentes —nos que se che-
gan a superar os 40 °C— e uns invernos moi
frios, cos termémetros frecuentemente por
debaixo dos 5 °C. Asemade, as precipitacions
anuais oscilan entre 0s 400 e 0s 1000 mm., sen-
do maioritariamente en forma de auga, ainda
que non son raras as nevaradas. A economia
tradicional era de base fundamentalmente
agropecuaria, con unha marcada presenza
de cultivos cerealiferos, vinicolas e oleicolas,
complementados pola colleita de améndoas,
un pastoreo irregular de ovicapridos, determi-
nadas practicas venatorias e unha esporadica
pesca fluvial. Outras actividades econdémicas

secundarias virfan expresadas por todos aque-

Vila Nova de Foz Coa .

Muxagata
[

]
Castelo Melhor

Tomadias
[ ]

Santa Comba
°

Figura 2: Area de estudo

les labores derivados do aproveitamento dos
recursos minerais, vexetais e animais da zona:
extraccién de pedra para a construcién, mol-
turaciéon do sumagre para tinturas de coiros,
cria de pombos para a fertilizaciéon dos cam-
pos, colleita do mel e da cera apicola, apana de
frutos silvestres, olaria, cestaria, cordoaria...
Estas breves pinceladas xa nos estan a
introducir nalgins aspectos chave das cons-
trucions tradicionais fozcoenses: a necesida-
de perentoria de garantir o abeiro de persoas
e animais fronte 4s inclemencias climaticas, a
boa disponibilidade de materias primas para a
construcién e a ampla diversidade de soluciéns
edilicias como resposta adaptativa 4s diferen-
tes necesidades planteadas polas actividades de
subsistencia postas en practica nesta zona.

5.- O patrimonio rural
edificado no Baixo Coa
O desenvolvemento da investigacién sobre

o patrimonio verndculo tradicional do Baixo

Coa contemplou unha serie de actuaciéns
entre as que destacariamos os traballos de
campo, nos que, logo da fase previa de docu-
mentacién bibliografica e cartografica, se pro-
cedeu ao inventariado de numerosas constru-
ciéns, axudado pola enquisa participativa cos
vecifios no contexto funcional das actividades
agropecuarias tradicionais. Relativamente a
este aspecto, foron visitados todos os nicleos
de poboacién pertencentes 4s freguesias ini-
cialmente incluidas no Proxecto MEREBACO.

Para unha mellor comprensién dos resul-
tados preliminares desta pesquisa ordenare-
mos a informacién seguindo unha orde ex-
positiva centrada nestes epigrafes: obtencién
de materias primas, técnicas de construcion,
tipoloxias edificatorias e estado de conserva-
cién actual.

En relacién coas materias primas empre-
gadas nas construciéns rurais tradicionais da
zona, atopamonos case que sistematicamente
con unha triada conformada polo uso de pe-
dra, madeira e arxila en diferentes posibilida-
des combinatorias, todo elo derivado dos con-
dicionantes ecosistémicos locais.

A pedra aparece aqui en duas variedades
principais: o granito, no Sul, e o xisto, no Cen-
tro e no Norte. Ambos obtianse directamente
de varias canteiras, destacando sobremaneira
as do Poio, ainda hoxe industrialmente activas
e moi demandadas pola excelente cualidade
do seu xisto ardosiano. A obtencién de blo-
ques con diferentes tamanos e feitios corria
a conta dos pedreiros, artesans especializados
entre os que tinan grande sona os oriundos
da freguesia das Chas. A pedra empregabase
principalmente na confeccién de elementos
estruturais verticais como paredes e muros,
sendo tamén habitual a sua concorrencia nas

cubertas, nomeadamente a xeito de lousas.

A madeira obtinase a partir das diferen-
tes especies arbdreas presentes na contorna:
carballos, acineiras, oliveiras... A sta escolla
respostaba principalmente aos parametros de
disponibilidade, abondancia, tamano, dureza,
resistencia, durabilidade, peso, flexibilidade
e facilidade para ser traballada. Utilizabase
basicamente na marqueteria e no cerramento
dos vans, tanto de circulacion (portas) como
de ventilacién (xanelas), ao tempo que xogaba
un papel fundamental nas estruturas portan-
tes da cuberta, conformadas por unha densa
trama de madeirames. Raramente se empre-
gaba na confeccién de paredes de taboas e ba-
rrotes, sendo pola contra moi frecuente o seu
uso nos chapeus dos pombais que abeiraban
as mesas.

A arxila adoita manifestarse en forma das
denominadas telhas de canudo ou do pais, que
realizan funciéns de isolamento pluvial, tér-
mico, edlico e luminico. Temos constancia da
antiga existencia dun forno telheiro no quintal
do Sr. Luis Tomé, na freguesia das Chas, que
abastecfa a toda esta comarca, na que, polo
grande valor econémico e material das tellas,
era moi frecuente o seu acopio e almacena-
mento para seren posteriormente reaprovei-
tadas en determinadas construciéns unha vez
que se abandonaban outras (Trabulo, 1992:
73). Fig 3-4

Polo que 4s técnicas de construcion se re-
fere, a mais conecida e recurrentemente posta
en practica era a da alvenaria de pedra seca ou
alvenaria insossa, que consistia basicamente
na superposicion ordenada de diferentes ele-
mentos liticos, sen concorrencia de morteiros
ou argamasas de ligazén (Teixeira e Belém,
1998: 78-80). Para alén disto, preférense case
sempre os muros rectos esquinados aos cur-

vos, sendo moi frecuente o recurso 4 cantaria

de granito nos dngulos ou cunhais das edifi-
caciéns, asi como nos marcos dos vans. Ase-
made, abondan os arcos rectos de descarga,
estratexicamente localizados sobre os vans de
circulacién e as xanelas. Por outra banda, os
labores construtivos realizabanse tradicional-
mente de xeito mancomunado e cooperativo,
ainda que a concorrencia de determinados
especialistas tamén era fundamental. A reite-
racion das practicas edilicias e os procesos de
transmisién interxeneracional do cofiecimen-
to xogaron un papel basico na consolidacién
de unha serie de materiais, técnicas e tipo-
loxfas como soluciéns construtivas claramen-
te determinadas pola adaptacién funcional a
resolucién das diversas necesidades subsis-
tenciais impostas polo medio fisico.

As tipoloxias edificatorias do Baixo Coa
son amplas e diversas, ainda que poderiamos
clasificalas en catro grupos bdsicos: arqui-
tecturas domésticas, construciéns auxiliares,
arquitecturas simbdlicas e elementos de or-
denacién do territorio. Entre as primeiras so-
brancean as quintas e as casas. Das segundas
destacariamos a sua concepcién predominan-
temente funcional, con un amplo repertorio
tipoléxico conformado por elementos vence-
llados aos ciclos agricolas do pan (eiras, mui-
nos e fornos), do vino (lagares e adegas) e do
aceite, asi como as fontes, minas, pozos, pom-
bais, fornos de secar figos, atafonas de suma-
gre, muros apiarios, obradoiros ou oficinas de
oleiros e fornos de ceramica. As arquitecturas
simbodlicas poden estar vencelladas aos ambi-
tos da relixiosidade (igrexas, capelas, ermidas,
cruceiros, cruces e alminhas) ou do poder civil
(pelourinhos e cruzes dos centendrios). Final-
mente, entre os principais elementos de orde-
nacién do territorio convén salientar as infra-

estruturas viarias (caminos, pasos, pontes...),

Figura 3: Pormenor de cachotaria en seco de
granito

Figura 4: Pormenor de cachotaria en seco de
xisto

Figura 5: Vista xeral da Quinta da Talesga

os cerramentos das propiedades (valados,
sebes...) e os socalcos ou aterrazamentos para
habilitar novas superficies de cultivo. Fig 5
As quintas son grandes unidades de explo-
tacién agropecuaria que, a xeito de granxas-
modelo, acollen no seu seo unha ampla
variedade de edificaciéns funcionalmente
especializadas: a casa-vivenda do dono, a re-
sidencia dos caseiros, os estdbulos, o celeiro,
a adega, o lagar, o pozo, o forno, o pombal...
e todo iso en perfecta sintonfa con hortas,
campos de cultivo, vifias, pomares, olivais,
amendoais, etc. A nivel histérico, as quintas
poderian filiarse conceptualmente nas antigas
villae romanas e nos seus herdeiros mais di-
rectos, os casais medievais, ainda que o seu
feitio actual data principalmente dos sécu-
los XVIII e XIX. Fronte 4 concentracién das
casas-vivenda nos nucleos de poboamento,
as quintas espallanse irregularmente polo te-
rritorio fozcoense e atépanse normalmente
alonxadas deles. Eran unidades agropecuarias

basicamente auténomas e pertencian a gran-

Figura 6: Casa-vivenda tradicional no ntcleo da
Muxagata

des propietarios ou a familias campesifias ben
situadas. Entre os numerosos exemplos estu-
dados na zona do Baixo Cda poderiamos citar
como algunhas das amostras mais represen-
tativas de cada freguesia as seguintes: Quin-
ta do Rego da Vide (Vila Nova de Foz Coa),
Quinta das Olgas (Muxagata), Quinta da Ta-
lesga (Chas), Quinta das Casas (Santa Comba),
Quinta do Custédio (Castelo Melhor) e Quinta
da Caldeira (Almendra). Fig. 6

As casas-vivenda do Baixo Coa caracteri-
zanse basicamente pola stia modestia e adoi-
tan ser un claro reflexo da posicién socioeco-
némica dos seus propietarios, normalmente
unha familia extensa con membros de varias
xeracions convivindo simultaneamente baixo
un mesmo teito. Son moi pouco frecuentes os
elementos de cardcter ornamental e a sobrie-
dade nas formas e nos volumes afirmase nelas
con total contundencia. Respostan sistemati-
camente a pardmetros estrictamente funcio-
nais e amosan un ordenamento l6xico da sua

compartimentaciéon espacial interna. Podian

ser vivendas terreas ou de dous andares, con
paredes de cachotaria en seco e escasos vans,
reservados ao acceso e s ventilacions. Poucas
veces eran caleadas e as cubertas facianse a
unha ou a duas augas, con cerramento supe-
rior a base de lousa ou de tella de media cana.
O seu aspecto exterior adoita ser robusto, sé6-
lido e macizo. En contadas ocasiéns o acceso
ao nivel superior facfase por un patin ou es-
cadarfa exterior de pedra encostada & pare-
de fronteira da vivenda. As stas condiciéns
hixiénico-sanitarias eran minimas. En termos
antropoldxicos, as casas-vivenda tradicionais
supofifan unha resposta adaptativa perfecta-
mente funcional no seu contexto histérico e
tecnoldxico aos condicionantes impostos polo
medio fisico circundante.

Atendendo ao ciclo tradicional do pan
—elemento basico no sustento e na alimen-
taciéon destas poboaciéns— poderiase esta-
blecer a seguinte secuencia: malla do cereal,
almacenamento do gran, obtencién de farina
por molturacion, elaboraciéon da masa e coc-
cién. Vencelladas a estes procesos e fases de
transformacién da materia prima temos unha
serie de construcidons como a eira, o celeiro,
o muino e o forno. Convén lembrar que nas
memodrias paroquiais do século XVIII a econo-
mia agropecuaria desta rexion caracterizaba-
se pola significativa presenza de bois, vacas,
gados, coellos, lebres, perdices... e muito pao.
Porén, as mudanzas practicadas no sistema de
subsistencia ao longo dos dltimos dous sécu-
los alteraron substancialmente este panora-
ma, favorecendo a eliminacién progresiva do
gado bovino e o espallamento espectacular da
vina, da oliveira, da amendoeira e dos raba-
nos de ovicépridos, ainda que os campos de
cereais continuaron a ser unha constante na

paisaxe fozcoense. Estes cambios supuxeron

unha forte alteracién do territorio, que foi so-
metido a unha marcada antropizacién na que
as consecuencias edilicias non tardarian de-
masiado en poder aprezarse. Fig. 7

As eiras do Baixo Coa, terra de pdo, adop-
tan polo xeral unha conformacién semellan-
te ao que poderiamos describir como patios
laxeados de morfoloxia frecuentemente rec-
tangular e disposicién horizontal. Localizanse
perto das casas e dos celeiros de gran, cons-
tituindo espazos abertos nos que a malla se
afirmaba como unha practica cotia de comu-
nitarismo baseado no sistema da mutua axu-
da entre os camponeses que, defrontados en
ringleiras, empufaban os manguais ou mal-
hos. Pedras de mallar ou Idjeas sapateiras xa
se coflecen nesta zona cando menos desde co-
mezos do século XVL.

O almacenamento do gran —principalmen-
te trigo, centeo e cebada— non requerfa da
construcién de determinadas estruturas exen-
tas como poden ser os hérreos ou espigueiros,
pois a marcada ausencia de grandes exten-
siéns de millo facia innecesaria a sua conco-
rrencia. Porén, o cereal a granel gardédbase en
celeiros e arcéns de madeira, normalmente no
interior das casas ou moi perto delas, en al-
pendres de usos polivalentes. Fig. 8

Fronte 4 cercania inmediata das eiras e dos
celeiros 4s unidades residenciais, os moinhos
localizanse con frecuencia nas inmediaciéns
dos rios e regatos para aproveitaren mellor
as potencialidades que fornece a enerxia hi-
draulica da contorna. A microtoponimia local
sinala a existencia de numerosos enxenos de
molturacion, tanto pola sua abondancia, no
denominado Vale de Moinhos, como pola sua
individualidade especifica, no caso do Moinho
Velho ou doutras nomenclaturas semellantes.

Convén salientar que a practica totalidade dos

Figura 7: Eira en Santa Comba

Figura 8: Restos dun muifo na Penascosa

Figura 9: Forno privado na Quinta das Olgas

muinos do Baixo Coa eran de tipo hidraulico,
ainda que conecemos a antiga existencia dun
moinho de vento na Quinta das Casas, ao SO.
de Santa Comba (Trabulo, 1992: 206). A carén
dos muinos de auga era frecuente que existi-
ran as casas dos moleiros, hoxe moi deterio-
radas e urxentemente necesitadas de unha
correcta recuperacion de cara 4 sta eventual
valorizacién. Para alén destes enxefnos tamén
se constata documentalmente a antiga presen-
za de azenhas ou atafonas no Douro, xa cita-
das en documentos baixomedievais do século
XV (Abreu e Torre, 1998: 75). Todas estas ace-
nas de roda vertical -mesmo as important{si-
mas do Vestvio— tefien infelizmente desapa-
recido. A mediados da década dos cincuenta
do século pasado, varios muifios e acenas ain-
da estaban en funcionamento no Baixo Coa
(Guimaraes, 2000), fronte ao seu estado actual
de abandono total. Fig. 9-10

Logo dos labores de ceifa, malha, secagem,
armazenagem e moagem, procediase ao ama-
sado doméstico dos futuros pans. A cocedura
dos mesmos facfase en fornos de lena, que po-
dfan ser de propiedade particular ou comuni-
taria. Os fornos privados integrabanse arqui-

tectonicamente na casa-vivenda, mentres que

Figura 10: Forno do pobo en Almendra

os fornos do povo se destacaban exentos como
estruturas de combustion situadas frecuente-
mente no medio das aldeas. Nestes tltimos,
cada familia tifa a sua vez correspondente e
os enxenos funcionaban todos os dias do ano,
agas nos domingos. Adoptaban con frecuen-
cia unha planta rectangular dotada de unha
cheminea visibel a longa distancia, identifi-
candose asi con facilidade a sua localizacién
e cometido.

O pan, xunto co vifo e co aceite, conforma
a triada mediterranea caracteristica da agri-
cultura tradicional fozcoense. Unha vez ana-
lizadas as arquitecturas vencelladas co ciclo
dos cereais panificabeis, pasamos de seguido
a referir os enxenos de molturacién da uva e
da oliva ou azeitona.

Os antecedentes histéricos do cultivo da
vifia no Baixo Coa p6dense recuar até os tem-
pos da romanidade, tendo sido as escavaciéns
arqueolodxicas as principais fontes revelado-
ras da existencia de lagares e lagaretas para
o tratamento local do zume da uva, asi como
da presenza de anforas vinarias destinadas ao
almacenaxe e transporte do prezado liquido.
Porén, de tempos mais recentes son os laga-
res de vinho, onde os fozcoenses pisaban a

Figura 11: Lagar de aceite na Abelheira

Figura 13: Mina privada de auga

uva, ben nas suas proprias moradas, ben nas
de alguns vecifios, aos que pagaban os corres-
pondentes direitos de lagaragem. Os enxenos
respondian normalmente ao tipo sinxelo de
pia ou a un mais complexo, denominado de
vara e fuso, o cal se movia por traccién ani-
mal. Ainda hoxe se conservan os restos de
lagares abandonados en algunhas quintas e
casas da zona. Fig. 11

Polo que se refere aos lagares de azeite,
estes consistian en unha ou varias molas olea-
rias de granito, que servian de elementos rota-
torios para facilitaren os labores de prensado
da oliva. Até mediados do século XVIII consis-
tfan en enxenos de unha soa moa, ainda que
a partir destas datas proliferaron os de duas.
Tamén se accionaban por traccién animal e
facilitaban a conversién da oliva en aceite,
indispensdbel na gastronomia local e materia
prima bésica para a elaboracién de determina-
dos remedios caseiros tipicos da etnomedici-
na fozcoense. Fig. 12-13

O abastecemento de auga potabel para o
consumo humano e animal estaba garantido
por unha ampla e numerosa serie de infra-
estruturas hidréulicas entre as que destacan
fontes, minas e pozos. As fontes constitufan un
ponto de encontro diario entre os vecinos de
ambos sexos, servindo de escenario cotidn para
as negociacions sociais que supofiian os proce-
sos de cortexo e namoro. Moitas destas fontes
publicas adoptaban unha morfoloxfa monu-
mentalizada, con presenza frecuente de arcos,
pedras armeiras, cruces, escadarias... Asemade,
as minas e os pogos constitufan depdsitos per-
manentes ou estacionais de auga de caracter
privado, sendo os titulares dos mesmos os en-
cargados do seu mantemento e limpeza. Fig. 14

Por outra banda, un elemento indispen-

sabel na paisaxe e na cultura tradicional foz-

coense era o pombal. As casas dos pombos,
poéticas sentinelas espalladas irregularmen-
te pola zona, cumprian unha funcién bdsica:
producir o pombinho ou esterco organico in-
dispensébel para adubar os campos de cultivo
e asi fertilizar as terras. As formas xenéricas
destas construciéns podian adoptar diversos
feitios, sendo os mais comuns o cilindrico e o
ctbico. A construciéon dun pombal precisaba
da concorrencia de artesans especializados.
Estes levantaban as paredes en cachotarfa,
encaldbanas dun branco pristino e teitaba-
no con tellas sobre unha estrutura portante
de madeira. Un aspecto basico de todos es-
tes pombais era a sua marcada orientaciéon
solar, de cara a conseguir un maior nimero
de horas de insolacién e un axeitado abrigo
dos ventos dominantes. Algins dos elemen-
tos mais destacdbeis das casas dos pombos
eran as bafareiras, os capeados, os guarda-
matos, os algerozes, as buracas, as mesas e
0s juntouros.

Os pombais constitien a dia de hoxe un
importante referente identitario para os ha-
bitantes do val do Coa, para os que, xa desde
a década dos corenta, constitufan elementos
de prestixio. Moitos exemplares que até non
hai moitos anos permanecian abandonados
estan a ser hoxe rehabilitados por axentes
particulares e por iniciativa da asociacién Pa-
lombar. A competencia pola vistosidade dos
resultados actia de cote como motor da acti-
vidade restauradora, retroalimentado perio-
dicamente polo manifesto orgullo que supén
para os seus propietarios. Por sorte, en datas
ben recentes tense publicado unha monogra-
fia sobre os pombais do Cda, na que diferen-
tes autores analisan interdisciplinarmente
a esgrevia importancia destas construciéns
(ATN, 2008).

Figura 14: Pombal na freguesia das Chas

Figura 15: Forno de oleiro en Santa Comba

Finalmente, entre as construciéns tradicio-
nais orientadas & producién agropecuaria, rés-
tanos falar, ainda que sexa de xeito moi breve,
de certas tipoloxias moi minoritarias, tamén
presentes no Baixo Coa: tratase dos fornos de
secar figos, das atafonas de sumagre e dos mu-

ros apiarios.



O PATRIMONIO RURAL CONSTRUIDO NO Baixo COA N°?51ADRAIl57

Figura 16: Capela de Nossa Senhora da Saude Figura 17: Pormenor dun cruceiro
pintado na Muxagata

Os fornos de secar figos, tal e como o seu
proprio nome indica, constituian auténticos
sequeiros nos que os froitos da figueira redu-
cian sensibelmente o seu grao de humidade,
sendo asi pre-procesados para o seu posterior
consumo. O sumagre comun (Rhus coriaria) é
unha planta silvestre que ten sido tradicional-
mente aproveitada polas comunidades locais
para os labores de tinxido de coiros. A prepa-
racion da tinta esixia unha molturacién previa
dos grans desta planta, que se levaba a cabo
con moas dentadas de granito en instalacions
especificas cofecidas como atafonas de su-
magre, actualmente sometidas a un estudo es-
pecifico por varios dos asinantes deste artigo.
Os muros apiarios fozcoenses, semellantes en
certa maneira as albarizas galegas, usabanse
principalmente como dispositivos de protec-
cién das colmeas de abellas, das que se obti-

nan o mel e a cera. Fig. 15

Entre os diversos oficios tradicionais do

Figura 18: Alminha no Santuario do Arcanxo
San Gabriel

Baixo Coa destaca sobremaneira a profisién

Figura 19: Pormenor do Pelourinho de Vila
Nova de Foz Coa

de louceiro, que deu lugar a un importante
nucleo de artesans na freguesia de Santa Com-
ba, estudado por varios autores (Pinto, 1998
e 2000; Aratjo, 2007a). Neste lugar ainda se
conservan os restos do que no seu dia foron
os fornos de oleiro, actualmente moi deterio-
rados e necesitados de urxente recuperacioén e
valorizacién patrimonial. Fig. 16-17-18

As arquitecturas simbdlicas do Baixo Coa
adoitan estar vencelladas a relixiosidade po-
pular e 4s manifestaciéns locais do poder civil.
A fe catélica propiciou nesta rexién a ereccién
de numerosas construciéns a xeito de igrexas,
capelas, ermidas, cruceiros, cruces e alminhas
espalladas polo territorio. Os templos paro-
quiais, as capelas e as ermidas son obxecto
de frecuentacién por parte dos vecinos, que

mantenen en activo os cultos e as devocions

Figura 20: Cruz dos centenarios en Santa
Comba

a diversos santos padroeiros aos que atribien
propiedades curativas e sandadoras. Porén,
fronte aos espazos fechados que vimos de ci-
tar, cruzes, cruzeiros e alminhas maniféstan-
se como elementos propios de espazos aber-
tos con unha marcada especificidade no seu
emprazamento-tipo: encruceladas e caminos
tradicionais, frecuentados a cotio por vecifios
e viandantes. Fig. 19-20

Parellas a estas manifestaciéns simboli-
cas de caracter sagrado existen outras amos-
tras profanas nas que se exalta publicamente
a concesiéon do estatuto de municipalidade
a certos nucleos de poboacién (pelourinhos)
ou os valores identitarios da nacionalidade
portuguesa (cruzes dos centendrios). Cando
unha entidade singular recibia o reconeci-
mento especifico da sua autonomia lexislati-

va municipal, podia erixir un pelourinho que
visibilizaba exteriormente o estatuto xuridico
da comunidade. Por outra banda, a conmemo-
racién dos trescentos anos da independencia
portuguesa e da liberaciéon do dominio es-
panol serviu ao rexime ditatorial salazarista
como resorte para fomentar a unidade nacio-
nal, apelando ao orgullo patrio manifestado
simbolicamente por todo o pafs nas denomi-
nadas cruzes dos centendrios.

Finalmente, entre os principais elementos
de ordenacién do territorio convén salientar
as infraestruturas viarias (camifos, pasos,
pontes...), os cerramentos das propiedades
(valados, sebes...) e os socalcos ou aterraza-
mentos para explotacién agraria. Todos eles
constitien un grupo heteroxéneo de reali-
dades fisicas que procuraban artellar racio-
nalmente o territorio no cal se asentaban as
comunidades fozcoenses. A stia grande diver-
sidade e complexidade necesitaria dun estudo
monografico especifico para poder realmente
comprender a importancia e a significacién
dos elementos que verdadeiramente vertebra-
ban o devir cotidn dos vecinos do Baixo Coa.

O estado de conservacion actual da maio-
ria destas construciéns é significativamen-
te preocupante, pois moitas delas atépanse
abandonadas e sometidas a un franco proceso
de progresivo deterioro. Porén, determinadas
tipoloxias escapan a isto e compre analizar
o por que do seu relativo éxito. Asi, temos
certas infraestruturas de uso mais frecuente,
como poden ser as fontes, que soen conser-
varse nun relativo bo estado, se cadra por
mor dos labores de mantemento que realizan
periodicamente os vecinos. Por outro lado, as
arquitecturas relixiosas posten un valor sim-
bélico que provoca nas comunidades locais

un marcado interese pola sia preservacion.

Finalmente, tal e como xa foi anteriormente
sinalado, os pombais representan elementos
materiais de prestixio para os seus donos, tén-
dose por iso iniciado un prometedor proceso

de recuperacién dos mesmos.

6.- Conclusidns

O Proxecto MEREBACO pretendia realizar
unha primeira aproximacién ao patrimonio
rural do Baixo Coa, unha rexién do interior
nororiental de Portugal actualmente someti-
da a un intenso proceso de desestruturacién
socioecondémica e demografica no contexto
da globalizacién universal. Tratdbase dun
proxecto ambicioso, dotado con un financia-
mento moi modesto, que serviria para anali-
sar o status quo da cultura tradicional da zona
e das suas principais manifestacions materiais
e inmateriais. Malia o feito de tratarse dun es-
tudo pretendidamente integral, xa sinalamos
no seu momento que o Proxecto Merebaco
contemplaba duas vertentes principais: a ma-
terial e a espiritual. Por razéns de espazo, nes-
te artigo apenas resumimos o aspecto fisico,
palpabel, de unha ampla serie de construciéns
aparentemente condenadas ao mais absoluto
abandono.

Estas construciéns amosan unha moi di-
versificada tipoloxia, adaptada 4s necesida-
des espirituais e materiais das comunidades
fozcoenses. O conxunto de manifestaciéns
construidas na zona rural do Baixo Coa cons-
tite un valor patrimonial fundamental, sus-
ceptibel de transformarse en recurso cultural
xerador de riqueza con un axeitado proxecto
de valorizacién.

Un dos obxectivos do Proxecto Merebaco
centrabase na elaboracién de un relatorio no
que o material estudado, ben fora de natureza

edilicia ou inmaterial, puidese ficar rexistra-

do de cara a se converter na base documen-
tal dunha das posibeis vias de revitalizacion
econdmica e sociocultural da zona, sendo sus-
ceptibel de xerar a posteriori contidos especi-
ficos para a creacién de produtos vencellados
ao denominado turismo cultural, sempre que
este sexa respectuoso coa identidade local e
sustentabel a longo prazo.

Coidamos que esta experiencia-piloto ten
sido moi frutifera, pois serviu para levar a
cabo unha troca de experiencias e conecimen-
tos entre investigadores galegos e portugueses
na que se puido comprobar a existencia tanto
de concomitancias como de diferenzas no pa-
trimonio rural de diversas zonas do Noroeste
peninsular actualmente sometidas a unha for-
te recesion.

Os resultados globais deste primeiro es-
tudo deron lugar a unha ampla monografia
actualmente en fase de publicacién (Aratjo
e Ladra, 2008), que servira como marco de
referencia para futuros proxectos de recu-
peracion e valorizacién patrimonial da zona
estudada.

Os alicerces documentais deste complexo
proceso de recuperacion patrimonial xa foron
postos a disposicion das diversas administra-
cidns, co propdsito de fomentar a sua concien-
ciacién e servir de resorte para futuras inicia-
tivas locais.

A divulgacién dos resultados preliminares
do Projecto MEREBACO tamén se materializou
na conferencia “Metamorfoses da ruralidade

no Vale do Céa - tempos, espagos, imagind-

rios”, dentro do ciclo de palestras que o Centro
de Estudos Ibéricos organizou baixo o titulo
xenérico “Sociedades de Fronteira: territorios,
identidades, mobilidades” (ARAU]O e LA-
DRA, n.p.).

O presente artigo ¢ unha mais das desexa-
beis materializaciéns bibliograficas do Proxec-
to Merebaco que deberian xurdir a medio e
longo prazo. Cremos firmemente que, perante
a ausencia de investimentos econémicos am-
biciosos, unha das poucas soluciéns que res-
tan para tentar valorizar o patrimonio cultural
edificado desta zona pasa pola execucién de
pequenos proxectos que poidan vir a ofrecer
unha resposta globalizadora e integradora as
particularidades culturais fozcoenses.

Nestes momentos, unha nova xeira da
colaboracién transfronteiriza esta a incidir
especificamente no estudo das culturas tradi-
cionais da améndoa e do sumagre na zona do
Baixo Coa, agardandose os primeiros resulta-
dos para a Primavera do ano 2010. Este novo
proxecto, desenvolvido pola empresa Linula
— Servizos Profesionais de Patrimonio Cultu-
ral e Arqueoloxia, esta a ser promovido pola
APDARC e a autarquia local, ao tempo que
xa foi avalado cientificamente polo Museu do
Douro.

O que pretendemos, en definitiva, é poder
amosar ao publico en xeral todas e cada unha
das significativas aportaciéns culturais que as
comunidades locais do Baixo Coa forneceron
ao longo da Historia ao patrimonio comtn da

humanidade.

